
				এই পাতাটির মুদ্রণ সংশোধন করা প্রয়োজন। 
ԳՏԵ- ब्रांभाभांश्न ब्रांप्यूझ ७छांववौ ।
লাগিল যে, দুই জন আঘাতী কাতর হইয়া মৃত্তিকাতে পড়িল ও মূৰ্ছাপন্ন হইয়া রহিল। এইকালে একজন অতি শিষ্ট মনুষ্য পথে যাইতেছিল, সে, তাহাদিগকে সেরূপ দুৰ্দশা প্ৰাপ্ত দেখিল, সে ব্যক্তি বনৌষধিতে পণ্ডিত ছিল ও আপনি এক প্রকার ঔষধ প্ৰস্তুত করিয়াছিল, সে ঔষধ তাহার সহিত ছিল, তাহা তাহদের ক্ষততে লাগাইয়া তাহাদিগকে সজীব করিল। যখন তাহারা কিঞ্চিৎ সুস্থ হইল, তখন সে তাহারদিগকে বিরোধের কারণ জিজ্ঞাসা করিল। এক জন বলিল যে, এই ঘোড়সওয়ার কহে যে, এই ঢাল রৌপ্যময়। দ্বিতীয় কহিল যে, এই ব্যক্তি কহে যে, ঢাল স্বর্ণের, 'r চমৎকার। তখন সে পথিক খেদ করিয়া কহিল যে হায়! হে ভ্রাতারী! তােমরা দুই জন সত্য বুঝিয়াছ ও দুই জনই মিথ্যা বুঝিয়াছ, তোমরা এক জনও যদি আপনার অদৃষ্ট দিক দেখিতে, তবে এত ক্রোধ ও রক্তারক্তি হইত না, যেহেতুক এই ঢালের এক দিকে স্বর্ণ ও অন্য দিকে রৌপ্য আছে। অতএব অন্য তোমারদের যে দুৰ্দশা ঘটায়াছে, ইহার দ্বারা তোমরা শিক্ষিত হও যে, তোমরা কোন বিষয়ের দুই দিক না দেখিয়া কদাচ বিরোধ করিও না, অর্থাৎ বাদী প্ৰতিবাদী এ উভয়ের যথার্থ অভিপ্ৰায় না বুঝিয়া এক পক্ষের প্রশংসা এবং অন্য পক্ষের নিন্দ করা মহাতের নিকট কেবল হাস্যাম্পদের নিমিত্ত হয়।
[ সংবাদ কৌমুদী-ইং সন ১৮২৩। ],
efRSKIf I
গুরু। এমত স্থান আছে যে যেখানে অনেক প্রাচীর ও পৰ্ব্বত আছে সেখানে শব্দ করিলে সেই শব্দ প্ৰথম প্রাচীরে কিম্বা পৰ্ব্বত ঠেকিয়া অন্য প্রাচীরে কিম্বা পৰ্ব্বতে লাগে, তাহার মধ্যে যে লোক থাকে, তাহারদের

